
ᖃᓄᕆᑦᑐᒥᒃ ᑕᑯᕕᑦ?


 ᐅᑭᐅᓂᑦ ᖄᖏᓵᕐᑐᓂᑦ ᐃᓱᒪᒋᔭᐅᒪᕆ’ᒪᑦ ᑕᐅᑐᒐᐅ’ᓗᓂᓗ ᑳᓇᑕᑉ ᐅᑭᐅᕐᑕᕐᑐᖓᓂᑦ ᑎᑎᕐᓯᒪᓂᕆᔮ, 
ᐱᓗᐊᕐᖢᒍ ᐊᑑᒪᔾᔪᑕᐅᔪᖅ ᓯᓚᐅᑉ ᐊ’ᓚᖑᕐᐸᓪᓕᐊᓂᕆᔮᓄᑦ ᖁᖏᐊᕐᑕᐅᓂᖓᒍᑦ ᖃᐅᔨᔭᐅᓯᒪᓂᕆᔮ, 
ᖃᐅᔨᓴᕐᑎᓄᑦ ᐊᒻᒪᓗ ᐊᖑᓇᓱᐊᕐᑎᓄᑦ, ᑳᓇᑕᐅᑉ ᐅᑭᐅᕐᑕᕐᑐᖓᓂᒃ (ᐃᒪ’ᓇᐃᑐᒡᑯᑦ. ᑕᕆᐅᑉ ᓯᑯᐊᑕ 
ᓯᐊᒪᐅᒪᓂᕆᔮᑕ ᐊᐅᒡᑐᕐᐸᓪᓕᐊᓚᕆᒡᓴᓂᕆᔮ ᐊᐅᔭᒥ, ᓯᑯᓴᕆᑦᑐᕐᓂᕆᔮᓗ ᐊᒻᒪᓗ 
ᓯᑯᐃᕐᓴᕋᐃᓕᕙᓪᓕᐊᓂᕆᔮᓗ, ᓯᓚᑦᑕᐅᖏᓕᕐᑕᕐᓂᕆᔮᓗ ᓱᓂᕐᓂᐊᖂᕋᓂ, ᐃᓕᖓᓂᕆᔭᐅᔪᓪᓗ ᐊᖑᑎᒡᓴᑦ 
ᐃᓕᑦᖁᓯᕆᔭᐃᑎᒍᑦ ᐊᒻᒪᓗ ᐋᓐᓂᐊᕈᑎᖃᕐᓂᕆᔭᐃᑎᒍᑦ). ᑲᒪᒋᔭᐅᓂᖃᕆᐊᖃᕐᓂᕆᒻᒪᕆᓕᕐᑖ 
ᑐᑭᓯᒪᔭᐅᔮᖃᓕᕐᓂᕆᔮᓄᑦ ᐊᕙᑎᒥᐅᑕᐅᔪᑦ ᐃᓕᖓᓂᕆᔮᑦ ᑭᓯᐊᓂᐅᖏᑦᑐᖅ ᐊ’ᓚᖑᕐᐸᓕᐊᓂᕆᔮᒍᑦ, 
ᑭᓯᐊᓂᑦ ᐊᒡᑑᒪᑎᒋᔭᐅᔪᑦ ᐊ’ᓚᖑᕈᑎᒋᔭᐃᓄᑦ ᐃᓅᓯᖃᕐᓂᕐᒧᑦ, ᐃᓕᖁᓯᐅᔪᑎᒍᑦ, 
ᐅᓗᕆᐊᓴᕐᑐᕐᓯᐅᕐᑕᐃᓕᓂᒡᑯᑦ, ᐊᒻᒪᓗ ᓱᓂᕐᑕᐃᓕᓂᒡᑯᑦ ᐅᑭᐅᕐᑕᕐᑐᒥ ᓄᓇᓕᐅᔪᓄᑦ ᐊᒻᒪᓗ ᐃᓄᖁᑎᖏ’ᓄᑦ. 
ᖃᓂᑦᑐᒡᑯᑦ ᐊ’ᓚᖑᕈᑎᒋᔭᐅᔪᖅ ᐊᒡᑑᒪᖃ’ᑕᑦ ᐅᑭᐅᕐᑕᕐᑐᒥ ᐅᑭᐅᕆᔭᐅᔪᒧᑦ (IPY, 2007/2008) 
ᒪᓂᒡᑑᑕᐅ’ᓗᓂ, ᐊᒻᒪᓗ ᑐᓴᕐᖠᑎᕈᑕᐅᓗᓂ, ᐅᑭᐅᕐᑕᕐᑐᒥ ᖃᐅᔨᓴᕈᑕᐅᔪᖅ. ᑕᒡᕙᐅᓲᑕᕆᔪᖅ, ᑳᓇᑕ 
ᓴᖏᓂᕐᑖᕈᑎᒡᓵᓄᑦ ᒐᕙᒪᒋᔭᐅᔪᓄᑦ ᐃᓱᒪᒋᔭᐅ’ᒪᑦ ᐃᓚᓕᐅᑎᔭᐅᓯᒪᖁ’ᓗᒍ ᐅᑭᐅᕐᑕᕐᑐᑉ ᓄᓇᒋᔮ 
ᐊᕙᑎᒥᐅᑕᕆᔭᐃ ᓴᐳᑎᔭᐅᓯᒪᖁ’ᓗᒋᑦ ᐊᒻᒪᓗ ᒪᓂᓕᐅᕈᑕᐅᓂᐊᕐᑐᓄᑦ ᐱᕙᓪᓕᐊᔾᔪᑕᐅᓂᐊᕐᑐᑦ. 
ᐅᖃᐅᓯᕆᔭᐅᕙᒡᑲᓗᐊᕐᑎ’ᓗᒍ ᐃᓄᒡᓂᑦ ᑲᑎᒪᔨᐅᔪᓂᑦ ᐃᓄᒡᓄᑦ ᓯᕗᓕᕐᑎᐅᔪᑦ, ᓄᓇᑖᕐᓂᕐᒧᑦ ᑲᑎᒪᔨᐅᔪᑦ, 
ᐊᒻᒪᓗ ᐊᕕᒡᓯᒪᓂᕆᔮᑕ ᒐᕙᒪᒋᔭᐃ ᐃᓚᓕᐅᑎᓯᒪ’ᓗᑎᒃ ᑲᔪᓯᑎᑕᐅᓯᒪᓂᐊᕐᑐᓄᑦ ᐱᔾᔪᑎᒋ’ᓗᒍ ᐅᑭᐅᕐᑕᕐᑐᒥ 
ᐊᑐᕐᑕᐅᓂᐊᕐᑐᓄᑦ, ᒐᕙᒪᐅᓂᕆᔭᐅᔪᓄᑦ ᐊᒻᒪᓗ ᐱᕙᓪᓕᐊᔪᑕᐅᔪᓄᑦ, ᐅᓐᓂᐅᑎᒋᔭᐅᓇᓂ ᒪᓂᒡᑑᑕᐅ’ᓗᓂ 
ᐅᑭᐅᕐᑕᕐᑐᒥ ᖃᐅᔨᓴᕈᑕᐅᔪᖅ, ᓄᖑᑉᐸᓪᓕᐊᔪᓄᑦ ᐱᖁᑎᓄᑦ ᐱᕙᓪᓕᐊᔾᔪᑕᐅᔪᓄᑦ, ᐊᒻᒪᓗ ᐅᓇᑕᕐᑐᒡᓴᓄᑦ 
ᐱᔨᑦᑎᕋᐅᑕᐅᕙᓪᓗᕋᑎᒃ ᓄᓇᓕᒡᒥᐅᓄᑦ, ᐃᒡᓗᖁᑕᐃ’ᓄᑦ, ᐃᓕᓴᕐᖥ’ᓄᑦ, ᐊᒻᒪᓗ ᓱᓂᐅᑎᔭᐅᑕᐃᓕᒪᓗᑎᑦ 
ᒪᓂᓕᐅᕈᑎᒡᓴᐃ’ᓄᑦ. ᐃᓄᒡᓂᑦ ᑲᑎᒪᔨᐅᔪᑦ ᐊᐃᕙᓂᖃᕐᑐᑦ, ᒪᓂᒡᑑᑎᖃᕐᓂᖅ ᓄᓇᓕᒡᒥᐅᓄᑦ ᑐᑭᖃᕐᑐᖅ 
ᐊᑑᑎᖃᕐᑎᐊᕐᓂᖓᓂᒃ ᐃᓚᓕᐅᑎᔭᐅᓯᒪᓂ$ᔮᓄᑦ ᓇ’ᒥᓂᕆᔭᐅᓂᕐᒥᒃ, ᐊᒻᒪᓗ ᓈᓚᒡᑕᐅᓗᑎᒃ - ᐊᒻᒪᓗ 
ᐃᓕᕝᕕᐅᓗᑎᒃ - ᐅᑭᐅᕐᑕᕐᑐᒥ ᖃᐅᔨᒪᔩᑦ ᐃᓅᓯᓕᒫᕐᒥ’ᓂᑦ ᐃᓅᕕᒋᓯᒪ’ᒪᔾᔪᒃ ᐊᕙᑎᒋᔭᒥ’ᓂᑦ ᐊ’ᔨᖃᖏᑦᑐᒥᒃ 
ᐊᑑᑎᖃᕐᑎᐊᕐᑐᖅ ᑐᑭᓯᐅᒪᓂᕐᒥᒃ ᐊᔪᕐᓇᕐᑐᑎᒍᑦ ᐊᒻᒪᓗ ᐊᔪᕐᓇᖏᑦᑐᑎᒍᑦ ᐊᒡᑑᒻᒪᑕᐅᔪᓂᒃ ᐅᑉᓗᒥ 
ᐅᑭᐅᕐᑕᕐᑐᒥ ᓄᓇᓕᒡᒥᐅᑕᐅᔪᓄᑦ. 


 “ᖃᓄᕆᑦᑐᒥᒃ ᑕᑯᕕᑦ?”  ᐊᐱᖅᑯᑕᐅᒐᔪᒡᑐᖅ ᐃᓄᐃᑦ ᐃᓅᓱᒡᑐᖁᑕᐅᑕ ᐊᖓᔪᖅᑳᖏ’ᓄᑦ ᐊᒻᒪᓗ 
ᐃᓄᑐᖃᐃ’ᓄᑦ ᖃᐅᑕᒫᑦ ᐃᓱᒪᒋᔭᐅᖏᓴᖁ’ᓗᒍ ᖃᐅᔨᓴᕐᓗᑎᒃ ᐊᒻᒪᓗ ᑐᑭᓯᐅᒪᓗᒍ ᐅᑉᓚᒥ ᓯᓚᐅᑉ 
ᖃᓄᕆᓐᓂᕆᔮ, ᐊᒻᒪᓗ ᐅᑉᓗᐊᓄᑦ ᖃᓄᕆᓐᓂᐊᕐᓂᕆᔮᓂᒃ. ᑕ’ᓇᐃᓂᖓᓄᑦ, ᑕᒪᓐᓇ ᐊᑐᕐᑕᖅᑯᑦ 
ᑕᐃᒎᓯᕆ’ᓗᒍ ᐊᒻᒪᓗ ᐊᑐᕐᖢᒍ ᐊᐱᖅᑯᑎᒋᔭᑉᑎ’ᓄᑦ, ᑐᒡᓯᕐᑑᑎᒥᒃ ᐱᓇᓱᐊᕈᑎᒋ’ᓗᒍ ᑕᒪᓐᓴ ᐊᑐᕐᑕᐅᔪᕕᓂᖅ 
ᐊᑐᒐᐅᓯᒪᓕᕐᑐᖅ ᓄᓇᓕᒡᓂᑦ ᕿᒪᒡᑕᐅᓵᒥᑦ, ᐃᑲᔪᕐᑕᐅ’ᓗᑕ ᖃᐅᔨᓴᕐᓂᕐᒧᑦ ᕿᑭᕐᑖᓗᒡᒥ (ᕿᑭᕐᑖᓂ) 
ᑎᑎᕐᓯᒪᓂᕆᔮᑕ ᐃᓗᐊᓂ ᓄᓇᕗᑦᒥ. ᓴᓈᕆᓯᒪᓕᕐᑕᑉᑎ’ᖤ ᑕᒪᓇ ᐃᓚᐅᔪᖅ, ᑲᑎᒪᑎᑦᑎ’ᓗᑕ ᐃᖃᓗᐃᓂᑦ, 
ᐃᓅᒡᓂᒡᓗ ᐊᑕᐅᓯᐅᖃᑕᕐᖢᒍ ᒪᕐᕉᒡᓂᑦ ᐊᕕᒡᓯᒪᔫᒡᓂᑦ ᓄᓇᕗᑦᒥ ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂ), 
ᐅᖃᐅᓯᐅᑎ’ᓗᒍ ᑕᕆᐅᑉ ᓯᑯᐊ ᐊᒻᒪᓗ ᓯᓚᑉ ᖃᓄᕆᓂᕆᓂᐊᕐᑖᓂᒃ ᐃᑲᔪᕐᓯᕋᐅᑎᔪᒡᓴᕐᑐᒥᒃ ᑳᓇᑕᐅᑉ 
ᐊᕙᑎᒋᔮᑕ ᓯᓚᒋᔮᓂᒃ ᐊᒻᒪᓗ ᓯᑯᓕᕆᔾᔪᑕᐅᔪᒧᑦ ᐱᔨᑦᑎᕋᐅᑕᐅ’ᓗᓂ. ᐃᓕᑉᐸᓕᐊ’ᓗᓂ ᖃᐃᖁᔭᐅᓯᒪᔪᓂᑦ 
ᑭᕙᓪᓕᕐᒥᐅᓂᑦ ᐊᒻᒪᓗ ᕿᑎᕐᒥᐅᓂᑦ ᐃᓄᑐᖃᐃ’ᓂᑦ ᐊᕙᑎᒋᔭᐅᒧᑉ ᐃᓕᑦᖁᓯᕆᓕᕐᑖᓂᒃ, ᐃᓕᑦᖁᓯᐅᓕᕐᑐᒥᒡᓗ 
ᐊᒻᒪᓗ ᐃᓕᖓᓂᕆᔭᐅᔪᒥᒃ ᑎᑎᕐᓯᒪᓂᕆᔭᐃᑕ ᐃᓗᐊ’ᓃᑦᑐᓄᑦ, ᐃᓚᓕᐅᑎᓯᒪᔭᐅ’ᓗᓂ ᖃᐃᖁᔨᔾᔪᑎᒋᔭᐃ’ᓄᑦ 
ᖃᐅᔨᓴᕈᑕᐅᔪᑉ ᐊ’ᔨᐊᓂᒃ ᖃᐅᔨᓴᕐᑐᖃᖁ’ᓗᒍ ᓄᓇᓕᒋᔭᒥ’ᓂᑦ, ᑕᐃᒪ’ᓇᐃ’ᒪᑦ ᐃᓱᒪᑖᕆᔭᐅᓯᒪᔪᖅ 
ᖃᐅᔨᓴᕐᓂᐅᓂᐊᕐᑐᒧᑦ. ᑕ’ᓴᐃ’ᒪᑦ ᐃᓱᒪᒋᔭᐅᔮᖃᕐᑐᑦ ᓯᕗᓪᓖᑦᑑᑎᓯᒪᓗᒍ ᐱᕙᓪᓕᐊᔾᔪᑕᐅᓂᐊᕐᑐᖅ ᓄᑖᖅ 
ᐊᑐᕐᑕᐅᓂᐊᕐᑐᒧᑦ ᓄᓇᓕᒡᒥᐅᑕᖅ ᐅᕐᓱᕐᑑᕐᒥᐅᑦ (ᕿᑎᕐᒥᐅᑦ ᑎᑎᕐᓯᒪᓂᖓᓂᑦ) ᐊᒻᒪᓗ ᑲᖏᕐᖠᓂᕐᒥᐅᑦ 

(ᑭᕙᓪᓕᐅᑉ ᑎᑎᕐᓯᒪᓂᖓᓂᑦ), ᓴᓴᖃᑎᒋᓂᐊᕐᖢᒋᑦ ᐃᓄᐃᑦ ᑲᑐ’ᔨᖃᑎᒌᖏᑦ ᐃᓪᓗᐊᕐᓴᐃᖁ’ᓗᒋᑦ ᐊᒻᒪᓗ 
ᑲᑎᒪᑎᑦᑎᓗᑎᒡᓗ ᖃᐅᔨᓴᑕᐅᓂᐊᕐᑐᒧᑦ ᐱᕙᓪᓕᐊᔾᒧᑕᐅᓂᐊᕐᑐᒧᑦ ᑲᑎᒪᓂᐅᓂᐊᕐᑐᒥᒃ ᐊᑐᓂ 
ᓄᓇᓕᐅᔪᒡᓂᑦ.

ᑲᑎᒪᓂᐅᓂᐊᕐᑐᑦ ᑕᒪᒡᑯᐊᑦ ᐱᔪᒡᓴᐅᑎᒋᓂᐊᕋᑉᑎᒍ ᓴᑦᕿᕐᑎᑦᑎᔾᔪᑎᒋᓗᒋᑦ ᑲᑎᒪᔨᐅᓂᐊᕐᑐᓂᒃ ᓄᓇᓕᒡᒥᐅᓂᑦ 
ᖃᐅᔨᒪᔪᓂᒃ ᐊᑐᕐᓂᐊᕐᑕᑉᑎ’ᓄᑦ ᓯᕗᓂᒡᓴᓕᐅᕈᑎᒋᓗᒋᑦ ᐊᑑᑎᒋᓂᐊᕐᑖᓄᑦ, ᐅᑯᑎᒎᓇ: 

1) ᑐᑭᓯᒪᕚᓪᓕᕈᑎᒋᓗᒋᑦ ᓄᓇᒋᔭᐅᔪᑦ ᐊᕙᑖᓃᑦᑐᓄᑦ ᓄᓇᒧᑦ/ᑕᕆᐅᑉ ᓯᑯᐊᓄᑦ/ᑕᓰᑦ ᓯᑯᐊᑕ 
ᐊᑐᕐᑕᐅᓂᖏ’ᓄᑦ; 

2) ᑐᑭᓯᔮᓪᓕᕈᑎᒡᓴᓄᑦ ᖃᓄᕆᓐᓂᕆᔭᐃ’ᓄᑦ ᓯᓚᒧᑦ ᐊᒻᒪᓗ ᐃᓕᖓᓂᖃᕐᑐᓄᑦ ᐊᕙᑎᒋᔭᐅᔪᓄᑦ;
3) ᓇᓗᓇᐃᔭᐃᔾᔪᑎᒡᓴᒧᑦ ᓄᓇᓕᒡᓂ ᐃᑲᔪᕐᑎᐅᔪᒡᓴᓂᒃ ᐅᑯᓄᖓᑦ, ᐅᕝᕙᓘᓃᑦ ᐃᓱᒫᓘᑕᐅᓂᐊᕐᑐᓄᑦ, 

ᐊᒡᔭᕐᑑᑕᐅᓕᕈᒡᓇᕐᑐᓄᑦ ᐅᒥᐅᕐᓄ, ᒪᓂᓕᐅᕈᑕᐅᔪᓂᓪᓗ ᐱᕙᓪᓕᐊᔭᐅᔪᒡᓴᕐᑐᓄᑦ, ᐊᒻᒪᓗ 
ᐃᓄᒋᐊᒡᓯᔾᔪᑕᐅᔪᒡᓴᕐᑐᓄᑦ (ᐳᓚᕋᕐᑎᑎᒍᑦ, ᐱᕙᓪᓕᐊᑎᑦᑎᔪᑎᒍᑦ, ᒐᕙᒪᓂᓗ ᓴᓇᔨᐅᔪᓂᑦ, 
ᐊᓯᖏ’ᓄᓪᓗ) ᐃᑲᔪᕐᓯᐅᑎᓯᒪᑎᑦᑎᔪᒡᓇᕐᑐᓄᑦ ᓯᑯᐃᕈᑎᕙᓪᓕᐊᓂᕐᒧᑦ.

4) ᓇᓗᓴᐃᔭᐃᔪᑎᒡᓴᒧᑦ ᓄᓇᓕᒡᒥᐅᓂᑦ ᖃᐅᔨᓴᒐᒡᓴᓄᑦ ᓯᕗᓪᓕᐅᑎᓯᒪᔮᓕᒡᓄᑦ ᐊᒻᒪᓗ 
ᐃᓱᒪᒋᔭᐅᓕᕈᑎᒡᓴᒧᑦ ᓴᓇᖃᑎᒌᒡᓂᕐᒥᒃ ᓯᕕᑐᔪᒥᒃ ᐊᑐᕐᑕᐅᔪᒡᓴᒥᒃ ᐱᕙᓪᓕᐊᑎᑦᑎᓂᒡᑯᑦ ᐊᒻᒪᓗ 
ᐊᐃᕙᔾᔪᑎᒡᓴᒧᑦ ᖃᐅᔨᓴᕐᓂᕐᒧᑦ ᐃᓕᖓᔪᓂᒃ ᑕᒪᒡᑯᐊᑦ ᐃᓱᒪᒋᓗᒋᑦ; ᐊᒻᒪᓗ,

5) ᐱᒋᐊᕈᑕᐅᓂᐊᕐᑐᒥᒡᓗ ᑎᑎᕋᕐᑕᐅᕙᓪᓕᐊᔾᔪᑕᐅᓂᐊᕐᑐᒧᑦ ᓄᓇᓕᒡᒥᐅᓂᑦ ᕿᒥᕐᕈᐊᕐᑕᐅᔪᓂᒃ, 
ᐊᒻᒪᓗ ᐊᑐᐃᓇᐅᔪᒡᓴᓂᒃ ᖃᐅᔨᓴᕐᑕᐅᔪᒡᓴᓄᑦ, ᐃᑲᔪᕐᓯᕋᐅᑎᓂᐊᕐᑐᓄᑦ ᓯᕗᓂᒡᓴᒥ 
ᐱᕙᓪᓕᐊᔭᐅᔪᒡᓴᓄᑦ ᐃᑲᔪᕐᑎᒋᓗᒋᑦ ᐳᐳ)$ᕋᑯᑦ ᐊᑐᕐᓗᒍ ᑐᒡᓯᕐᑑᑎᒋᕙᒡᑖᑦ ᒪᓂᓕᕐᑑᑕᐅᓂᐊᕐᑐᓄᑦ.  

ᐊᑐᕐᓗᒍ ᑭᓯᐊᓂᒃ ᐊᑐᖃᑎᒌᒡᓂᒡᑯᑦ ᓴᖏᓂᖃᕈᑎᒋᓗᒍ ᐊᒻᒪᓗ ᐃᒡᐱᒍᓲᑎᖃᑎᒌᒡᓂᒡᑯᑦ 
ᓴᓴᖃᑎᒌᒍᑕᐅᔪᒡᓇᕐᑐᒥᒃ ᖃᐅᔨᓴᕐᑕᐅᔪᑎᒍᑦ ᓴᑦᕿᕐᑎᑕᐅᓯᒪᔪᑎᒍ ᓴᓇᖃᑎᒌᒡᓂᖅ ᑕᒪᓐᓇ 
ᓯᐊᒪᒡᐸᓪᓕᐊᔪᒡᓇ’ᒪᑦ ᐊᑑᑎᖃᑦᑎᐊᕐᑐᒧᑦ ᖃᐅᔨᕙᓪᓕᐊᔾᔪᑕᐅᔪᒡᓴᕐᑐᖅ ᑲᔪᖏᕈᑕᐅᓕᕐᐸᓪᓕᐊᓗᓂᓗ 
ᐃᓕᖓᓂᕆᓂᐊᕐᑖᓂᒃ, ᐊᐅᓚᓂᕆᓂᐊᕐᑖᓄᓪᓗ, ᑲᑎᕐᓱᐃᔪᑕᐅᓂᕆᓂᐊᕐᑖᓄᓪᓗ, 
ᐊᑕᐅᑎᕐᐸᕈᑎᒋᕙᓪᓕᐊᓂᐊᕐᑖᓄᓪᓗ, ᐊᒻᒪᓗ ᑐᑭᓕᕐᑑᑖᓄᑦ/ᓴᕿᕐᑎᑎᕈᑎᒋᓂᐊᕐᑖᓄᓪᓗ 
ᖃᐅᔨᒪᔾᔪᑕᐅᓂᐊᕐᑐᒧᑦ ᖃᓄᕆᓕᐅᕐᑕᐅᕙᓪᓕᐊᓂᕆᓂᐊᕐᑖᓄᑦ ᐅᑭᐅᕐᑕᕐᑐᒥ ᐃᓱᒪᒋᔭᐅᓂᕆᔮᓄᑦ 
ᐱᔾᔪᑎᖃᕐᓗᒍ ᐃᓕᑦᖁᓰᑦ ᐊᒻᒪᓗ ᒪᓂᓕᐅᕈᑕᐅᓂᐊᕐᑐᓄᑦ ᐊᔪᕐᓴᖁᐃᕈᑕᐅᕚᓪᓕᕐᑐᒡᓴᓄᑦ, ᐊᕙᑎᒋᔭᐅᔪᑉ 
ᑕᐅᑐᒡᓇᓂᖓᒍᑦ ᐊᒻᒪᓗ ᐃᓕᖓᓂᕆᔮᓄᑦ ᐊ’ᓚᖑᕐᐸᓕᐊᓂᕆᔮᑕ.

